
GOUVÈNÈ CUOMO ANONSE KREYASYON 500 NOUVO DYÒB TEKNOLOJI ENFÒMASYON NAN BUFFALO 

 

Nouvo envestisman $55 milyon nan lajan Buffalo Billion rann posib gwo angajman IBM pran 

 

 

Gouvènè Andrew M. Como jodi a te anonse IBM pral pote 500 nouvo dyòb teknoloji enfòmasyon nan 

Buffalo, yon angajman ki posib grasa yon envestisman $55 milyon Buffalo Million Eta a fè nan Buffalo 

Information Technologies Innovation and Commercialization Hub. IBM pral premye gwo lokatè nan Hub 

la, ki ansanm ak Western New York Regional Economic Development Council (WNYREDC), State Data 

Center, College of Nanoscale Science and Engineering (CNSE) ak University at Buffalo, pral fòme 

pwofesyonèl IT, edike nouvo pèsonèl IT atravè yon patenarya ak State University of New York (SUNY), 

epi devlope lojisyèl IT nouvèl jenerasyon ki nesesè pou fè envasyon modèn nan domèn rechèch 

molekilè. jenomik, devlopman enèji efikas ak defans. Gouvènè a te anonse tou jodi a IBM pral kenbe 

3.100 dyòb wot teknolloji nan Hudson Valley ak zòn anviwonan yo. Konpayi an angaje l pou l ogmante 

angajman dyòb minimòm li nan eta a nan 750 dyòb, epi konsève 3.100 dyòb atravè jiska fen lane 2016 la 

omwen.  

 

Buffalo Information Technologies Innovation and Commercialization Hub se pwochen gwo ajou nan rezo 

wot teknoloji nap konstwi a nan Rejyon Lwès New York,” te deklare Gouvènè Cuomo. “Soti nan 

inovasyon medikal ak enèji pwòp jiska jounen jodi a, devlopman lojisyèl modèn, n ap fè envestisman 

stratejik nan domèn kap emèje ki pral pozisyone Vil Buffalo ak tout rejyon Lwès New York kòm lidè nan 

sektè wot teknoloji a ak pyonye nouvo dekouvèt. Anons jodi a ki di IBM pral pote 500 nouvo dyòb IT nan 

Buffalo se yon lòt egzanp jan envestisman sa yo ap rantab pou kominote a. Twa Innovation and 

Commercialization Hubs nou yo nan rejyon an ap pote plizyè milya dola nan envestisman prive, kreye 

plizyè milye dyòb byen peye epi kreye yon ekonomi lokal dirab pou ane kap vini yo.” 

 

Eta New York pral angaje, atravè CNSE, $55 milyon ki gen ladann $25 milyon pou kreye yon enstalasyon 

inovasyon piblik ak $30 milyon pou achte ekipman ak lojisyèl IT ki pou sèvi nan Buffalo Information 

Technologies Innovation and Commercialization Hub Hub la se pral pwopriyete Eta New York ak IBM 

kòm premye gwo lokatè li epi l ap disponib pou tout initie IT nan tout ajan eta a. Enstalasyon an pral 

ouvri nan kòmansman lane 2015 anba lavil Buffalo. 

 

Anplis, IBM siyen yon antant pou l vin premye manm teknoloji fondatè New York Genomic Medicine 

Network, yon patenarya ant New York Genome Center ak Sant pou Rechèch Enfòmatik nan University at 

Buffalo pou vanse rechèch byo-medikal ak devlope sektè medsin jenomik lan nan New York. Nan diskou 

2014 sou Eta Eta a, Gouvènè a te pwomèt plis pase $100 milyon pou Rezo a ki pral konekte kominote 

medikal inivèsite New York City a ak koridò teknoloji medikal Buffalo kap emèje a.  

 

Ginni Rometty, Prezidan Konsèy, Prezidan ak Direktè Egzekitif IBM, te di konsa, “IBM kontan anpil pou l 

fè patenarya ak Eta New York ak SUNY College of Nanoscale Science and Engineering nan devlopman 

Buffalo Information Technologies Innovation and Commercialization Hub. Lidèchip solid Gouvènè 

Cuomo a ede konstwi kolaborasyon sa pou atire nouvo envestisman konpayi tankou IBM epi kreye 

nouvo opòtinite pou Buffalo ka devlope nouvo jenerasyon lojisyèl nan domèn kwasans tankou mobil, 

cloud ak analitik.” 

 

Anplis plizyè santèn dyòb kap kreye nan Buffalo, kolaborasyon sa ant IBM ak CNSE pral debouche tou 

sou akò IBM bay la pou l konsève 3.100 dyòb nan mikwo elektwonik omwen jiska nan fen lane 2016 la. 

 

Doktè Alain Kaloyeros, Vis Prezidan Senyò ak Direktè Jeneral SUNY College of Nanoscale Science and 

Engineering, te di konsa, “Li rekoni onivo mondyal plan daksyon Gouvènè Cuomo pou kreyasyon dyòb ak 

kwasans ekonomik atravè envestisman wot teknoloji sible pote yon lòt viktwa pou tout moun New York. 

Buffalo IT Innovation and Commercialization Hub kontinye devlope ekosistèm wot teknoloji rich nan 

New York ki kontinye ap kreye nouvo opòtinite anba lidèchip Gouvènè a. Nou espere fè youn lòt 

patenarya reyisi ak International Business Machines.” 

 

Howard Zemsky, Koprezidan WNYREDC ak Asosye Direktè nan Larkin Development Group, te di konsa, 

“Mete ansanm espètiz ak resous, anplis teknoloji analitik pi modèn nou yo, pou pouse avansman anndan 

sektè stratejik syans lavi nou yo ak fabrikasyon modèn nou yo se yon etap enpòtan nan plan WNYREDC a 

pou kreye richès ekonomik. Inisyativ IT enpòtan sa sipòte vizyon Gouvènè Cuomo genyen pou kwasans 

sektè prive atravè kolaborasyon ak College of Nanoscale Science and Engineering ak SUNY Buffalo. 

Koneksyon sa yo deja ap kreye dyòb ak opòtinite.” 

 

Satish K. Tripathi, Ko-Prezidan WNYREDC ak Prezidan University at Buffalo, te di konsa, “Gouvènè 

Cuomo founi opòtinite san parèy pou kreyasyon dyòb wot teknoloji, pou pèmèt kominote nou an 

devlope ak pwospere. Patenarya sa ak IMB se yon egzanp jan n ap chanje fason eta a envesti nan 

devlopman ekonomik atravè Konsèy Rejyonal la kòm yon rezilta dirèk tip gouvenman antreprenè 

Gouvènè Cuomo ankouraje a. Kokenn envestisman nan Buffalo Information Technologies Innovation 

and Commercialization Hub la pral kreye plizyè santènn dyòb byen peye anpil epi mete moun Rejyon 

Lwès New York sou kat la antanke lidè mondyal nan rechèch medikal ak enèji modèn.  

Senatè Mark Grisanti te di konsa, “Kreyasyon 500 nouvo dyòb yo se yon bèl nouvèl pou ekonomi nou an 

ak fanmi nou yo isit nan Rejyon Lwès New York. Nou dwe kontinye kreye ak atire dyòb ki byen peye anpil 

nan zòn lan pou nou ka kreye yon fiti ekonomik pi bèl pou jenerasyon kap vini yo. Mwen vle remèsye 

Gouvènè a pou sipò san fay li pou Buffalo ak rejyon lwès New York.”  

 

Senatè Tim Kennedy te di konsa, “Atravè inisyativ Buffalo Billion Gouvènè Cuomo a, eta a ap envesti nan 

endistri kap parèt ekap rantre Buffalo nan teknoloji modèn epi kreye opòtinite nou pa janm wè nan 

Rejyon Lwès New York. Sa pral favorize kwasans ekonomik dirab, kap tabli Buffalo kòm yon kote pou 

kreye dyòb ak monte nouvo biznis nan sektè wot teknoloji kap devlope yo. Pandan plizyè lane, Albany 

pa te okipe bezwen ekonomik Rejyon Lwès New York, men sa chanje nan yon mannyè fondamantal ak 

lidèchip Gouvènè Cuomo. Angajman li nan Rejyon Lwès New York ap ranfòse ekonomi nou an epi kreye 

dyòb byen peye pou sipòte fanmi kap travay. Nou pral kontinye travay pou sipòte pwogrè ak bouste 

devlopman ekonomik nan Buffalo ak Rejyon Lwès New York.” 

 

Manm Asanble Crystal Peoples-Stokes te di konsa,”Ayibobo ak mèsi pou Gouvènè Cuomo, Doktè Alain 

Kaloyeros, IBM ak ekip soutyen ki te reyalize esperyans sa. Pwojè tou nèf sa se yon bèl nouvèl anpil 

paske li pral ede adrese yon pil ak pakèt bezwen rejyon an: divèsifikasyon san rete ekonomi nou an – sa 

ki pral ajoute yon teknoloji enpòtan ak yon volè lojisyèl; sa kap adrese pwoblèm drenaj sèvo diplome 

kolèj ki fò nan tekonoloji nou yo nan yon mannyè optimis; epi pou kreye metye dirab ki rapòte eki ki pral 

fè revni resikile sou plan lokal… Nenpòt lè ou ka atire yon lidè endistri mondyal pou tabli komès nan 

rejyon ou epi li pote nouvo dyòb , se yon opòtinite estraòdinè. 

 

Manm Asanble Sean Ryan te di konsa, “Anons estraòdinè jounen jodi a montre Buffalo Billion ap 

kontinye travay jan sa te prevwa. Envestisman eta nou an ap pote yon envestisman enpòtan IBM epi 

pral pote 500 dyòb byen peye anpil nan Buffalo. Fiti ekonomik nou pral chita sou dyòb wo nivo 

kalifikasyon IBM ap bay nan Buffalo, epi mwen pa ka tann pou m wè enpak pozitif nouvo dyòb sa yo pral 

genyen nan rejyon nou an. Gouvènè Cuomo ak Buffalo Billion ap kontinye transfòme vil nou an nan yon 

Nouvo Buffalo, epi anons jodi a se yon lòt etap pozitif pou fiti nou” 

 

Chèf Egzekitif Konte Erie a, Mark Poloncarz, te di konsa, “Kwasans Konte Erie an pou l vin yon prensipal 

sant wot teknoloji pou inovasyon ak rechèch kap parèt vin apre anons Gouvènè Cuomo sou nouvo 

envestisman $55 milyon nan teknoloji enfòmasyon isit nan Buffalo. Se yon bon egzanp jan lajan piblik ka 

itilize pou atire yon patenè sektè prive, tankou IBM, pou envesti pwòp lajan pa yo nan domèn sa kap 

vale teren, ak nouvo dyòb ak yon ekonomi pi solid, pi divèsifye kòm rezilta.” 

 

Majistra Buffalo, Byron Brown, lè li te wè $4,3 milya nan nouvo aktivite developman ekonomik te ankou, 

“Konpayi wot teknoloji, tankou IBM, ap chwazi pou envesti nan Buffalo akòz fòs travay ki gen gwo 

kalifikasyon nou an, anviwonman ki anfavè biznis ak kalite estraòdinè lavi nou. Pou kontinye atire dyòb 

nouvèl jenerasyon, nou dwe kontinye vann Buffalo antanke yon gwo vil kap devlope ak fè siksè. Mwen di 

Gouvènè Cuomo mèsi pou angajman ak envestisman finansye li nan kreye biznis nan Buffalo. Angajman 

IBM binn ajoute sou dinamik lan grasa yon pwomès 500 nouvo dyòb nan Buffalo.” 

IT Innovation and Commercialization Hub fè pati angajman alontèm Gouvènè a nan Rejyon Lwès New 

York. Buffalo Medical Innovation and Commercialization Hub ki te anonse anvan sa sou Kanpis Medikal 

Buffalo Niagara ak High-Tech Innovation and Commercialization Hub Buffalo nan RiverBend ap travay 

sou pwòp chimen devlopman pa yo, pou ede konsolide ak divèsifye espansyon ekonomi wot teknoloji 

rejyon an. Atravè inisyativ Buffalo Billion an ak twa seri finansman atravè WNYREDC yo, Eta a envesti plis 

pase $600 milyon nan Buffalo ak Rejyon Lwès New York. Estrateji santre sa fèt pou l kreye tip dyòb kap 

pote transfòmasyon ki pral ponpe kwasans ekonomik nan rejyon an pou jenerasyon kap vini yo. 

 

Enfòmasyon sou IBM 

 

IBM se yon konpayi global teknoloji ak konsiltasyon entegre ki baze nan Armonk, New York. Avèk 

operasyon nan plis pase 170 peyi, IBM te atire ak kenbe kèk nan moun ki gen plis talan nan mond lan 

pou ede rezoud pwoblèm yo ak bay yon kwen pou biznis, gouvènman ak non-pwofi yo. 

 

Inovasyon se nan nwayo estrateji IBM. Konpayi an devlope ak vann lojisyèl ak sistèm materyèl ak yon laj 

evantay enfrastrikti, cloud ak sèvis konsiltasyon. 

 

Jodia, IBM konsantre sou kat inisyativ kwasans-- biznis analitik, cloud enfòmatik, kwasans mache ak 

Smarter Planet. IBM ap travay avèk kliyan yo nan mond lan pou aplike teknoloji konsiltasyon biznis lan 

ak ekspètiz R&D pou devlope sistèm kap pèmèt òganizasyon efikas ak dinamik, pi bon transpòtasyon, 

manje ki pi ansekirite, dlo ki pi pwòp ak popilasyon ki pi ansante. 

